
Die Belofte van die NUWE VERBOND: 

Die Gees van Waarheid, die TROOSTER 

Joh 14:5 Thomas sê vir Hom: Meester, ons weet nie 
waar U gaan nie, en hoe kan ons die Weg ken? 

Joh 14:6 JaHWèshua antwoord hom: Ek is die Weg en 
die Waarheid en die Lewe; niemand kom na die 
VADER behalwe deur My nie. 

Joh 14:7 As julle My geken het, sou julle My VADER 
ook geken het, en van nou af ken julle HOM en het 
julle HOM gesien. 

 

Joh 4:24 Die Elohim is Gees; en die wat HOM aanbid, 
moet in Gees en Waarheid aanbid. 

 

Joh 8:31 En JaHWèshua sê vir die Jode wat in Hom 
geglo het: As julle in My Woord bly, is julle waarlik My 
studente. 

Joh 8:32 En julle sal die Waarheid ken, en die 
Waarheid sal julle vrymaak. 

Joh 8:33 Hulle antwoord Hom: Ons is die saad van 
Abraham en het nog nooit vir iemand slawediens 
verrig nie; hoe sê U dan: Julle sal vry word? 

Joh 8:36 As die Seun julle dan vrygemaak het, sal julle 
waarlik vry wees. 

Joh 8:37 Ek weet dat julle die saad van Abraham is; 
maar julle probeer om My om die lewe te bring, 
omdat My Woord geen ingang in julle vind nie. 

Joh 8:42 En JaHWèshua sê vir hulle: As Elohim julle 
VADER was, sou julle My liefhê, want Ek het uit 
Elohim uitgegaan en gekom; want Ek het ook nie uit 
Myself gekom nie, maar HY het My gestuur. 

Joh 8:43 Waarom ken julle My spraak nie? Omdat julle 
na My Woord nie kàn luister nie. 

Joh 8:44 Julle het die Satan as vader, en die begeertes 
van julle vader wil julle doen. Hy was 'n 
mensemoordenaar van die begin af en staan nie in die 
Waarheid nie, omdat daar in hom geen Waarheid is 
nie. Wanneer hy leuentaal praat, praat hy uit sy eie, 
omdat hy 'n leuenaar is en die vader daarvan. 

45 Maar omdat Ek die Waarheid spreek, glo julle My 
nie. 

Joh 8:46 Wie van julle oortuig My van oortredinge? En 
as Ek die Waarheid spreek, waarom glo julle My nie? 

Joh 8:47 Die wat uit Elohim is, luister na die Woorde 
van Elohim. Daarom luister julle nie, omdat julle nie 
uit Elohim is nie. 

 

Joh 14:15 As julle My liefhet, onderhou My Gebooie. 

Joh 14:16 EN Ek sal die VADER versoek, en HY sal julle 
'n ander Trooster gee om by julle te bly tot in 
ewigheid: [Odes van Salomo 7:9; JesegiEl 36:26] 

Joh_14:17 die Gees van die Waarheid wat die wêreld 
nie kan ontvang nie, omdat sy (die wêreld) Haar (die 
Waarheid) nie sien en Haar (die Waarheid) nie ken 
nie; maar julle ken Haar (die Waarheid) , omdat Sy 
(die Waarheid) by julle bly en in julle sal wees. [1 Ezra 
4:33-40] 

Joh 14:18 Ek sal julle nie as wese agterlaat nie; Ek kom 
weer na julle toe. 

Joh 14:26 maar die Trooster, die Gees van die Apaeid, 
wat die VADER in My Naam sal stuur, Sy sal julle alles 
leer en sal julle herinner aan alles wat Ek vir julle gesê 
het. [Númeri 15:38-39; Odes van Salomo 3:10; 16:13; JeshaJaH 

42:3; 2 Ezra 5:28] 

Joh 14:27 VREDE laat Ek vir julle na, My Vrede gee Ek 
aan julle; nie soos die wêreld gee, gee Ek aan julle nie. 
Laat julle hart nie ontsteld word en bang wees nie. 
[Psalm 119:165; Boekrol van Henog 11:2; 45:6] 

 

Joh_15:26 Maar as die Trooster gekom het wat Ek vir 
julle van die VADER sal stuur, die Gees van die 
Waarheid wat van die VADER uitgaan, sal Sy van My 
getuig. [Psalm 86:11] 

 

Joh 16:7 Maar Ek sê julle die Waarheid: Dit is vir julle 
voordelig dat Ek weggaan; want as Ek nie weggaan nie, 
sal die Trooster nie na julle kom nie; maar as Ek 
weggaan, sal Ek Haar na julle stuur; 

Joh 16:8 en as Sy (die Waarheid) kom, sal Sy (die 
Waarheid) die wêreld oortuig van oortredinge en van 
Geregtigheid en van oordeel: 

Joh 16:9 van oortredinge, omdat hulle in My nie glo 
nie; 

Joh 16:10 en van Geregtigheid, omdat Ek na My 
VADER gaan en julle My nie meer sal sien nie; 

Joh 16:11 en van oordeel, omdat die Owerste van 
hierdie wêreld geoordeel is. 

Joh 16:12 Nog baie dinge het Ek om aan julle te sê, 
maar julle kan dit nou nie dra nie. 

Joh 16:13 Maar wanneer Sy gekom het, die Gees van 
die Waarheid, sal Sy julle in die hele Waarheid lei; 
want Sy sal nie uit Haarself spreek nie, maar alles wat 
Sy hoor, sal Sy spreek en die toekomstige dinge aan 
julle verkondig. [Odes van Salomo 3:10; JeHôWganan 
14:26] 

Joh 16:14 Sy sal My vereer, omdat Sy dit sal neem uit 
wat aan My behoort, en aan julle verkondig. 

Joh 16:15 Alles wat die VADER het, is Myne; daarom 
het Ek gesê dat Sy (die Waarheid) dit sal neem uit wat 
aan My behoort, en aan julle verkondig. 

 

 

 

Lesing 09.06.2018 - DEEL 24 - Die belofte van alle Verbonde - DIE GEES 



2Jn 1:1 DIE oudste aan die Uitverkore Vrou en aan 
Haar kinders - wat ek in Waarheid liefhet, en nie ek 
alleen nie, maar ook almal wat die Waarheid leer ken 
het; 

2Jn 1:2 ter wille van die Waarheid wat in ons bly en 
by ons vir ewig sal wees - 

2Jn 1:3 Guns, Barmhartigheid, Vrede sal met julle 
wees van die Elohim; die VADER en van onse Meester 
JaHWèshua die Gesalfde, die Seun van die VADER, in 
Waarheid en Liefde. 

2Jn 1:4 EK was baie bly dat ek van U kinders gevind het 
wat in die Waarheid wandel, soos ons 'n Gebod van 
die VADER ontvang het. 

2Jn 1:5 En nou bid ek U, Uitverkore Vrou (die 
Waarheid) , nie asof ek U 'n nuwe Gebod skryf nie, 
maar een wat ons van die begin af gehad het: dat ons 
mekaar moet liefhê. 

2Jn 1:6 En Sy (die Waarheid) is die Liefde, as ons 
wandel volgens Haar Gebooie. Sy is die Gebod soos 
julle van die begin af gehoor het dat julle in Haar (die 
Waarheid) moet wandel. [Sirah 24:18-20] 

2Jn 1:7 Want baie verleiers het in die wêreld ingekom: 
die wat getuig dat JaHWèshua die Gesalfde nie in die 
vlees gekom het nie. Hy is 'n verleier en ‘n vals 
gesalfde. 

 

Odes van Salomo 1:1 JaHWeH is soos ‘n Krans op My 
hoof en Ek sal Hom nie verlaat nie. [Exodus 28:36; 
ZekarJaH 3:5; Openbaring 2:10] 

2 Die Krans van Waarheid is vir My gevleg, en Sy het U 
takke binne My laat bot;  

 

Ode 9:8 Waarheid is ‘n ewige Kroon; geseënd is 
diegene wat Haar op hul hoofde plaas, [Exodus 28:36, 
37; ZekarJaH 3:5; Openbaring 2:10] 

9 ‘n Steen van groot waarde; want die oorloë is as 
gevolg van die Kroon;  

10 En Geregtigheid het Haar (die Waarheid) geneem, 
en Haar (die Waarheid) aan julle gegee. [JeshaJaH 
60:17] 

11 Sit die Kroon op in die ware Verbond van JaHWeH; 
en almal wat oorwin het, sal in Sy Boek (die Boek van 
die Lewe van die Lam) opgeskryf word;  [Openbaring 
21:27] 

 

[Die Paradys.] 

11 My hart is besny en haar blomme het verskyn, 
Barmhartigheid het in haar uitgespruit; en sy het 
vrugte gedra vir JaHWeH.  

2 Want die Hoogste El het my besny met Sy Gees van 
Apaeid en my niere voor Hom blootgelê; en my gevul 
met Sy Liefde.  

3 En Sy besnydenis het my Verlossing geword; en ek 
het op die Weg in Sy Vrede gehardloop en op die Weg 

van Waarheid:  

4 Vanaf die begin tot die einde het ek Sy Kennis 
ontvang.  

5 En ek is stewig gevestig op die Klip (Rots) van 
Waarheid, waar Hy my geplaas het;  

6 En waters wat spreek, het my lippe aangeraak van 
JaHWeH se Fontein, sonder terughouding;  

7 En ek het gedrink en was bedwelm deur die 
lewende, onsterflike waters;  

8 En my bedwelming was nie sonder Kennis nie, maar 
ek het Ydelheid verlaat. 

9 En my gewend tot die Hoogste El, my Elohey, en het 
deur Sy Gawe verryk geword;  

10 Ek het Dwaasheid laat staan, sy wat oor die Aarde 
uitgewerp is en ek het haar afgestroop en van my af 
weggewerp;  

 

1Petrus 2:1 LÊ dan af alle besoedeling en alle bedrog 
en geveinsdheid en afguns en alle haatspraak; 

1Pe 2:2 en verlang sterk soos pasgebore kindertjies na 
die onvervalste Melk van die Woord, dat julle deur 
haar kan opgroei, 

1Pe 2:3 as julle ten minste gesmaak het dat ons 
Meester vol Medelye is. 

1Pe 2:4 Kom na Haar toe, die Lewende Steen wat 
deur die adamiete wel verwerp is, maar by Elohim 
uitverkore en kosbaar is; [Psalm 118:22] 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


